
C 
haith an tAlbanach, Colm Mac Gilleathain, 
tréimhsí i dtús na ndaicheadaí san aois seo 
caite ag bailiú béaloidis i gceantar 
Indreabháin agus · · ba bailitheoir 

lánaimseartha le Coimisiún Béaloideasa Éireann é 
nuair a d'fbág sé an áit i samhradh na bliana 1946. 
Luigh sé isteach go héasca le saol na ndaoine - thugtaí 
' Colm na nAmhrán' air - agus d 'éirigh thar barr leis 
ina chuid oibre. Is léiriú ar sin na cheithre mhíle éigin 
leathanach a bhreac sé sa tréimhse sin agus atá ar 
caomhnadh anois i gcartlann Roinn B héaloideas 
Éireann (CBÉ), An Coláiste Ollscoile, Baile Átha Cliath. 
I measc na seanchaithe ar thóg sé ábhar uathu bhí 
Maitiú Mór Ó Tuathail, as na Creagáin a bhfuil breis is 
míle leathanach dá sheanchas i gcartlann CBÉ. Is é 
Colm a bhreac síos thart ar ocht gcéad leathanach den 
ábhar seo agus thóg Brian Mac Lochlainn, bailitheoir 
lánaimseartha eile de chuid an Choimisiúin, an chuid 
eile de. 

D ' fuág Colm an ceantar i samhradh 
na bliana 1 942 ach d 'fui l l  sé ar ais ar 
feadh tamaill ghearr i mí na Samhna 
1 944. Le linn dó bheith ar an turas sin 
a bhreac sé síos an cuntas seo ar 
Mhaitiú a bhí amach go maith sna 
bl ianta an uair s in agus a fuair bás an 
bhl ian dár gcionn .  Cuirtear cuid den 
chuntas sin i gcló anseo thíos agus is 
breá an léiriú a thugann sé ar an 
seanchaí féin ,  ar nós na cuartaíochta 
agus ar obair an bhail itheora. 

"Tá Maitiú mar a chéile i gcónaí. 
Shílfeá nár tháin ig aon aois air ó 
chonaic mé é roimhe seo. Chuas siar 
aréi r  ag breathnú air agus tá sé chomh 
haerach i s  a bhí ariamh. Tá neart 
seanchais agus scéalta aige nár thug 
mé liom chor ar b i th fós. Mar sin táim 
ag dul siar go dtí é aríst mar bhí go leor 
le rá aige aréir nár chuala mé ag aon 
duine ach é féin .  Níl sa teach anois ach 
M ait iú agus a bhean, seanbhean lách 
atá tuairim ochtó sé bl iana d ' aois .  Tá 

Mait iú agus a bhean i na  gcónaí i 
dteach ceann tuí giota beag ó thuaidh 
den mbóthar mór a théanns s iar tríd na 
Creagáin go Conamara Thiar. Tá an 
teach ar thaobh na láimhe deise is  tú ag 
dul siar go Ros an Mhíl .  Tá iníon le 
M ait iú ag obair thall i Sasana agus tá 
mac leis pósta ar an mbaile céanna. 

N uair a bhuai leas isteach chuig 
Mait iú aréir chuir sé féi n  agus a bhean 
an-fuáilte romham mar ní raibh a fuios 
acu chor ar b i th go raibh mé tagtha 
chuig an taobh tíre seo. Ba gearr a 
bhíos i stigh acu nó gur tráchtadh ar 
scéalta agus seanchas. Thug mé faoi 
ndeara go raibh a n  chu imhne ag 
M ai tiú  chomh maith céanna agus a bhí 
ariamh. Tá an glór breá céanna aige i 
gcónaí agus tá sé éasca rudaí a 
bhreacadh síos uaidh.  Thaispeáin mé 
dó pai dreachaí a bhai l igh mé an 
samhradh seo thuas i dTeileann i dTír 
Chonai l l , agus chu i r  s iadsan 
paidreachaí eile i gcu imhne dósan. 

Scríobh mé síos uaidh dhá phaidir a 
bhí aige agus d' in i s  mé dó ansin go 
rabhas ag tóraíocht seanchais agus 
scéalta faoi Fhianna É i reann. Thug sé 
dhá ghiota beag eile dom ach is gearr a 
bhíomar ag scríobh nuair a tháinig 
beirt bhuachai l l  óg is teach chuige, 
beirt den dream céanna a thagadh 
isteach chuige nuair a bhíos anseo 
cheana dhá bhliain ó shin. 

B uachail l í  óga as an mbaile s in 
iad a thaganns ar cuairt chuig M�itiú 
agus a bhean chuile oíche ó thosaigh 
siad ag teacht ar cuairt chucu bl ianta ó 
shin .  Tagann siad i gcónaí tuairim a 
hocht a chlog san oíche. Tugann siad 
móin isteach agus cuireann siad caoi 
ar an tine an chéad uair. Ans in  suíonn 
chuile dhuine acu mórthimpeall na  
t ine  agus tosaíonn Mait iú ag cur  síos ar 
chúrsaí an tsaoil mhóir, an cogadh 
agus an obair a bhíonns ar siúl amuigh, 
an nuacht a thuganns daoine leo as 
Gail l imh  agus as Conamara Thiar. 
Fear é Mait iú atá ábalta cuimhniú ar 
chu i le  fuocal a ch lo i seann sé ó 
dhaoine is cuma más fada gearr ó shin 
a chualathas iad . . .  Nuair a bhí Maitiú 
réidh le cúrsaí fánacha  an tsao i l ,  
thosaigh sé  ag  caint ar  na  daoine láidre 
a bhí i gConamara fadó. Chaintigh sé 
faoi Pháraic Labhrái s, faoi Thomás 
Rua  Mac Donnchadha agus faoi 
M haiti as Ó Dubháin .  

Faoi seo n íor fuéad mé cur 
i steach ar Mhaitiú agus iarraidh air na 
scéal ta a i nseacht go mail  sa gcaoi go 
bhféadfainn iad a bhreacadh síos mar 
bhí an scéalaíocht anois faoi l án tseol 
aige agus ba mhór an feall cose a chur 
air. Nuair a bhí cuid mhaith inste aige 
faoi na gaiscígh a bhí i gConamara 
tímpeall céad bl iain ó shin ,  tharraing 
sé anuas Fianna Éireann aríst. Thrácht 
sé ansin ar an gclaíomh a bhí ag Gol l 
mac Morna - bhí tonna meáchan ann. 
Thosaigh sé ansin ar scéal faoi n  Dáire 
Donn a bhí ag troid le Fianna Éireann .  
Ans in aríst bhí scéal e i le aige faoi 
Chaol an I arainn .  

Tá an méid s in  seanchais l e  
scríobh fós agam, ach aréir níor fuéad 
mé ach cnámh gach scéil a bhreacadh 
síos sa gcaoi go gcuirfin rt i gcuimhne 
dó i ad aríst. Fao in  am seo bhí sé fiche 
roimh a deich san oíche agus ó bhí 
aistear dhá mhíle le s iúl agam, d 'fuág 
mé slán acu ach gur gheall mé go 
dtiocfainn ar ais aríst luath sa lá ar an 
Aoine i na dhiaidh s in .  ' B í  anoir chomh 
luath agus i s  féidir leat , '  a deir Maitiú, 
' agus má bhéas an lá go breá i s  é an áit 
a ghabhfas muid,  síos ar na 

carraigreachaí go bhfeicfidh muid an 
mbeidh aon bhreac I e fái l . '  Tá dúi l  
mhór ag Mait iú san iascach mar chaith 
sé a shaol ar fad, beagnach, ag iascach 
ghl iomach ar ch ladaí Chonamara. 

Is  min ic a chuaigh sé trasna go 
Co. an Chláir ina churraichín agus 
isteach go hÁrainn .  Tá aithne aige ar 
thuaisceart an Chláir chomh maith le 
Cois Fharraige. Bh í  sé thar cionn ag 
iomra lena mhaidí  rámha agus 
d' aithneofá s in  air mar tá sé go han­
l áid ir  fós .  Thóg sé deichn iú r  
comhluadair agus gan aon cheird aige 
ach gliomadóireacht agus gan aige ach 
l eathghabháltas talún mar shlí bheatha 
nuair a ch l i sfeadh an ghl iomadóireacht 
air. Is  iontach chomh beoga láidi r is 
atá Maitiú fós. Dúirt sé féin l iom aréir  
go bhfu i l  sé ocht mbl iana agus ceithre 
fichid ach deir daoine ei le go bhfu i l  a 
cheithre fichid i s  a deich slánaithe 
aige. Dúirt sé go raibh sé ag scaradh is  
ag baint mhóna an samhradh seo agus 
chreidfinn s in go maith. 

Fear ard caol é Maitiú, tá sé 
an-díreach agus s íl im nach bhfu i l  sé 

blas n íos lú ná sé troithe ar airde . Tá a 
chuid gruaige l i ath ach níor chai l l  sé 
mórán dá chuid gruaige ariamh. B íonn 
sé bearrtha i gcónaí cé is móite den 
chroiméal . Seanfhear s lachtmhar é 
mar tá súi le glasa lonracha aige, súi le 
a bhíonns ag gáirí de ghnáth. Tá glór 
an-bhreá aige agus tá sé in ann 
amhráin a rá fós agus d ' aithneofá go 
raibh an-ghuth aige ua ir  amháin .  I s  
feaiT mar sheanchaí is  mar scéalaí é ná 
mar amhránaí. Nuair a bhíonns sé ag 
inseacht scéalta ní bhíonn aon gheáitsí 
ar siúl aige mar is  min icí go suíonn sé 
síos gan chorraí le l i nn  dó a bheith ag 
scéalaíocht. Ar uairibh bíonn sos gearr 
aige agus caitheann sé a phíopa. 
Corruair a chaitheann sé tobac nuair a 
bhíonns an scéalaíocht ar bun aige. I s  
furasta a fheiceái l go  bhfui l  an-dúi l  
aige sa gcei rd mar imíonn an scéal leis 
uaireantaí. 

Rugadh agus tógadh Mai t iú  
thoir ins na hAi l le, an chéad bhai le 
taobh thiar de shéipéal an Chnoic .  
Phós sé bean as na Creagáin. Chuala 
Maitiú bunáite a chuid scéalta ag a 

athair féin ,  Máirtín Ó Tuathai l ,  a bhí 
ina chónaí sna hAi l le .  Chuala sei sean 
roi nnt dá chuid scéalta ag Seán Ó 
Donnchadha, uncai l dó fé in .  (CBÉ 
969 : 3 -7 .  28 ) 

Gné spé i s i ú i l  de sheanchas 
Mhai tiú ab ea an cnuasach breá de 
scéal ta crái feacha a bhí aige. Bh í  
tábhacht mhór l e  scéalta dá  leithéidí 
seo mar chothú ar chreideamh agus ar 
dheabhóid na ndaoine tráth, mar a 
thuig an seanchaí ó Mhionloch , Tomás 
Laighléis, go grinn mar dúirt sé gur 
uathu a thá in ig cuid mhór den tuiscint 
a bhí ag an ngnáthphobal ar chúrsaí 
creidimh:  

Shíl feá go mba bheag le rá na  
scéi l íní  s in ,  nach raibh brí ná é ifeacht 
iontu thar páistí a shású. I s  trua mar 
deir tú é. Bhí s iad i bhfad ní ba 
tábhachtaí ná sin. Bhí sean agus óg ag 
baint  leas astu . Ón ngarbhán tuaithe, ar 
dúradh go minic lena le i théid nach 
raibh a thi os aige a raibh Dia nó Muire 
ann, go dtí an seanduine a raibh a 
chois ar bhruach na huaighe, bhí  
glanmheabhair acu orthu . Bhí ceangal 
é ig in ag bai n t  leo a bhí ag 
athbheochaint an chreidimh n íb fhearr 
ina gcroí. N í  chreidfinn ón domhan, ná  
go leor chomh maith l iom,  nó i s  i ad na 

· scéalta beaga diaganta sin faoi na  
naoimh a d' fl1ág an creideamh chomh 
beo is chomh bríomhar ag an 
seandream. Is  é a bhfuair siad d' eolas 
ná de theagasc ach seanmóir bheag an 
tsagairt Dé Domhnaigh .  (T. de 
Bhaldraithe, eag . ,  Seanchas Thomáis 
Laighléis, Bai le  Átha Cl iath 1 977, 
1 67-8) 

Tá dhá scéal den chineál seo de 
chuid Mhait iú Uí Thuathai l i gcló ag 
Seán Ó Sú i l leabháin in  Scéalta 
Cráibhtheacha, (BÁC 1 952 ,  uimh.  54 
agus 59) agus tugtar thíos cúpla ceann 
e i le a bha i l igh Colm Mac Gil ! Eathain 
uaidh. 

Eoin Baiste 
( i )  Nuair a bhíodar [An S lánaitheoir 
agus Eoin Ba i s te ]  ar an talamh,  
bhíodar an-nádúrach le ché i le  agus iad 
ina gcomrádaí ag siúl . Bhíodar lá breá 
agus iad ag s iú l  amach i ngairdín ag 
seasamh ar thalamh le ibhéalta. Dúirt 
Íosa le Naomh Eoin é fhé i n  a 
bhaisteadh. Bhaist Naomh Eoin é 
agus ní raibh aon u isce san áit a raibh 
sé ina sheasamh agus phléasc an tobar 
aníos as an talamh. 
Bhaist Íosa ansin Naomh Eoin agus is  
é an t-ainm a thug sé a ir  Naomh Seán . 
D ' thiafraigh sé ansin do Naomh Eoin :  
'Cé againn anois is  baistí?' 

'Is baistí mise, ' a dei r Naomh Eoin, ' as 
an uisce a bhaist mise thusa, ' a deir sé, 
'ach chuir tusa an ola ormsa. '  

An  tobar a phléasc as an talamh 
an lá sin níor stop sé ó shin agus ní 
stopfaidh go lá an bhreithiúnai s .  Tá sé 
ina shruth ar an domhan ó shin agus 
dei r  s iad gur ansin a bhéas an 
breithi únas an lá deiridh agus is  é an t­
ainm a thug siad ar an sruth, sruth 
Orthaláin .  (CBÉ 969 :778-9) 

( i i )  D ' imigh Naomh Eoin 
ansin agus bhí sé ag déanamh míorúi l tí 
beaga agus thóg Rí Héaróid é agus 
chuir sé sa bpríosún é .  

Chuir s é  time suas ansin ina 
chúirt - damhsa - agus bhí i níon an rí, 
agus n íorbh í in íon Héaróid fhéin í, 
ach cai l leadh a hathair agus tharraing 
an bhean deartháir óg isteach lé i  mar 
fhear. Dúirt an rí le is  an in íon ansin :  
'Má ghnóthaíonn tú an damhsa, impí 
ar bith a dhéanfas tú,  tá sé I e fá i !  agat. '  

Ghnóthaigh s í  an damhsa agus 
chuaigh sí siar sa bparlús go dtí a 
máthair : 'Cén impí a d' iarrfá, '  a dei r 
an mháthair, 'ach na saighdiú ir  a dhul 
amach agus an cloigeann a ghearradh 
de Naomh Eoin agus é a thabhairt 
isteach ar mhias . '  

Chuaigh na saighdiú ir  amach 
agus thugadar an cloigeann de Naomh 
Eoin agus thugadar isteach ar mhias é 
agus bhí an teanga ag caint ar an mias 
ag dul isteach.  Murach go raibh leisce 
ar an rí a dhul siar ar a fhocal ,  ní 

thabharfadh sé di é, ach gur gheal l sé, 
agus sin é an bás a fuair Naomh Eoin. 
(CBÉ 969:379-80) 

Céasadh an tSlánaitheora 
( i )  Thugadar leo Críost ansin gur 
bhuai leadar na céadta agus na míl te 
bu i l l e  air agus gur chuireadar coróin 
spíonáin ar a chloigeann agus gur 
chu i readar an tsleá thrína thaobh. 
Thugadar leo ansin é agus chuireadar 
saighdiú ir  faoina asca i l l  á thabhairt ar 
s iú l ,  ag tabha irt tu i l l eadh 
splíontaíochta dhó. 

Bhí bean ag tíocht ina n-aghaidh 
a dtugaidís Mái re M haigd i l éanach 
u irthi agus nuair a chonaic sí Íosa ag 
tíocht agus é ag tabhairt a chuid fola, 
bhí scairf ar a haghaidh, sórt naprún 
agus bhain sí di é agus dúirt sí leis a 
chuid fol a  a thriomú. Rug sé ar an 
scairf agus chuimil sé a éadan agus 
shín sé chuici é agus bhí a phictiúr ar 
an scairf a thug sí dhó. 

D ' fhreagair sí ar ais ar Íosa: 
'Nuair a bheas tú i do ríocht fhéin , '  a 
dei r sí, 'cuimneoidh tú orm . '  

'Ní  dhéanfaidh mé dearmad ort,' 
a deir  sé agus ní dhearna. (CBÉ 
969:443) 

( i i )  Nuair a d ' fhu laing Mac 
Dé an pháis ar ár son agus céasadh é, 
crochadh é agus cuireadh sa talamh é. 
D 'éirigh sé, moladh agus buíochas le is 
an  dTiarna. Agus i s  é an ái t  a 
ndeachaigh sé ó Aoine an Chéasta go 

Domhnach Cásca, síos go Limbó na n­
aithreacha naofa ag tabhairt fuascladh 
do na hanamnacha a cai l l eadh ar feadh 
dhá mhíle  b l ia in .  

Nuair a tháin ig sé ar ais, bhí an 
dáréag aspa! ,  bhí siad i dteach agus na  
dóirse dúnta, clósái l te agus g la i s  orthu 
agus iad uaigneach brónach i ndiaidh 
Mhac Dé. Tháinig sé is teach agus níor 
airigh an dáréag aspa! é nó go raibh sé 
ina sheasamh ina measc. Chreid na 
hapsail u i le  gurb é a bhí ann ' ach 
Tomás. Níor chreid Naomh Tomás. 

Nuair nár chreid Naomh Tomás: 
'Gabh amach a Thomáis , '  a dei r sé, 
'agus cuir do lámh ar mo thaobh go 
bhfeice tú , '  a dei r sé, ' lorg na sleá. ' 

S i n  é an uair a chreid Tomás 
agus dú irt Críost l e  Tomás :  ' I s  
beannaithe a n  té a chreideas agus nach 
bhfeicfidh . '  (CBÉ 969 :445-5 ) 

Tá Biseach buíoch don Ollamh 
Séamas Ó Catháin, Ceann Roinn 
Bhéaloideas Éireann, as cead a 
thabhairt na sleachta ón gcartlann a 
chur i gelá anseo. Tá buíochas ag dul 
freisin do Johnny Chóil Mhaidhc Ó 
Coisdealbha as eolas a sholáthar faoi 
dháta bhás Mhaitiú Uí Thuathail. 

Pádraic Ó Héalaí 

